


1

به‌شى یه‌كه‌م: ئه‌رك و کارەکانی بەڕێوبەرایەتیه‌كه‌

پێشه‌كى:پێشه‌كى:
بەڕێوبەرایەتــی بەرەنگاربونــەوەی توندوتیــژی دژی ئافرەتــان و 
خێزان-گەرمیان، ســەربە بەڕێوبەرایەتی گشــتی بەرەنگاربونەوەی 
توندوتیــژی دژی ئافرەتان و خێزانە لە دیوانی وەزارەتی ناوخۆی 
حکومەتــی هەرێــم، بەپێی یاســای ژمارە )8(ـــی ســاڵی 2011 

کاردەکات.
لەم راپۆرتەدا تیشــکدەخەینە ســەر کارەکانی بەڕێوبەرایەتیه‌كه‌، 

هه‌روه‌ها ئه‌و كێشه‌ و ئاسته‌نگیانه‌ى روبه‌ڕویان ده‌بێته‌وه‌.

11. په‌یكه‌رى به‌ڕێوبه‌رایه‌تییه‌كه‌. په‌یكه‌رى به‌ڕێوبه‌رایه‌تییه‌كه‌
ئــەم بەڕێوبەرایەتیــە لــە ســاڵی 2008 دامــەزراوە لەژێــر نــاوی 
بەڕێوبەرایەتــی بەدواداچونــی توندوتیــژی دژی ئافرەتــان، تەنها 
کاری بەدواداچــون بــوە بــۆ کەیســەکانی تایبەت بــە توندوتیژی 
دژی ئافرەتــان کــە لەلایــەن بنکەکانــی پۆلیســەوە پەڕاویان بۆ 
دەکرایەوە. لە ســاڵی 2012ـــه‌وه‌ و لەدوای بەرکارکەوتنی یاسای 
بەرەنگاربونــەوەی توندوتیــژی خێزانی، نــاوی بەڕێوبەرایەتییه‌كه‌ 
گــۆڕا بــۆ )بەڕێوبەرایەتــی بەرەنگاربونــەوەی توندوتیــژی دژی 
ئافرەتــان و خێزان- گه‌رمیان( و کارەکەی لە بەدواداچونەوە گۆڕا 
بــۆ بەرەنگاربونەوە و ئەنجامدانــی کاری لێکۆڵینەوەی تایبەت بە 
توندوتیژییــە خێزانییــەکان تا کەســی پلە چوار لەســەر بنەمای 

یاساکە.
بەڕێوبەرایەتــی بەرەنگاربونــەوەی توندوتیــژی دژی ئافرەتــان و 
خێزان- گەرمیان سێ نوسینگە لە خۆدەگرێت لە )کەلار، کفری و 

رزگاریی(، هەروەها  بەشی سەنتەری راوێژکاری خێزانی هه‌یه‌ كه‌ 
باره‌گاكه‌ى له‌ كه‌لاره‌، نوســینگەی خانەقینی به‌ڕێوبه‌رایه‌تیه‌كه‌ش 
لــەدوای روداوه‌كانى 16ـــى ئۆکتۆبەری 2017ـــه‌وه‌ داخراوە و لە 

ئێستادا وەک تیم موبایلێک کاردەکەن.
هــەروەک خودی بەڕێوبەرایەتی لە )7( بەشــدا خۆی دەبینێتەوە 
)یاســا، ئامار و پلاندانان، کارگێریی، ژمێریاریی، جوڵان و تاوان، 

سەربازی و شارستانی له‌گه‌ڵ ئامێرسازیی(.
ژمارەی تێکڕای فەرمانبەرانی بەڕێوبەرایەتیه‌كه‌ به‌ هه‌مو نوسینگه‌ 
له‌وانــه‌  فه‌رمانبــه‌رن، )13(  دیكه‌یــه‌وه‌، )123(  به‌شــه‌كانى  و 
ئەفســەرن و )77( فه‌رمانبه‌رى ســه‌ربازیی و )33( فەرمانبەری 
مەدەنین، به‌كۆی گشــتیش )35( فه‌رمانبه‌رى به‌ڕێوبه‌رایه‌تییه‌كه‌ 

له‌ ره‌گه‌زی مێن.

ا. لەڕوی کارگێرییەوە
بەڕێوبەرایەتــی بەرەنگاربونــەوەی توندوتیــژی دژی ئافرەتــان و 
خێــزان- گەرمیــان بۆ ســەرجەم نوســینگەکانی مەرجەعە لەروی 

کارگێرییەوە.
ئەحمــه‌د نــوری، بەرێوبــەری بەڕێوبەرایەتــی بەرەنگاربونــەوەی 
توندوتیــژی دژی ئافرەتــان و خێزان- گەرمیــان، دەڵێت: یەکێک 
لەکارەکانــی بەڕێوبەرایەتــی بەرەنگاربونــەوەی توندوتیــژی دژی 

ئافرەتان و خێزانی گەرمیان سەرپەرشــتیى نوســینگەکانی ســەر 
بــە بەڕێوبەرایەتی و ســەنتەری راوێژکاری خێزانی دەکات لە روی 

کارگێرییەوە.
دەشــڵێت: بەڕێوبەرایەتــی بەرەنگاربونــەوەی توندوتیــژی دژی 
ئافرەتــان و خێــزان- گەرمیــان مەرجەعە بۆ کارەکانــی ئەوان لە 

کاروبارەکانی کارگێریدا.

22. ئه‌ركه‌كانى به‌ڕێوبه‌رایه‌تییه‌كه‌. ئه‌ركه‌كانى به‌ڕێوبه‌رایه‌تییه‌كه‌

ب. کۆکردنەوەی ئامار و زانیاریی
بــۆ کۆکردنەوەی ئاماری ســەرجەم ئەو روداو و کێشــانەی رو لە 
نوسینگەکان و سەنتەری راوێژکاری خێزانی سەر بە بەڕێوبەرایەتی 

دەکەن، پشت بە سیستەمێکی داتابەیس دەبەسترێت.
ئیدریــس محه‌مــه‌د، لێپرســراوی بەشــی ئامــار و پلاندانــان لــه‌ 
به‌ڕێوبه‌رایه‌تییه‌كه‌، دەڵێت: یەکێک لەکارەکانی ئێمە کۆکردنەوەی 
ســەرجەم ئامــار و داتــا و زانیارییەکانە کە خــۆی دەبینێتەوە لە 
ئاماری روداو و کێشە خێزانیەکان هەروەها ئاماری ئەو کەیسانەی 

بەمەبەستی راوێژ رو لە سەنتەری راوێژکاریی خێزانی دەکەن.
دەشڵێت: لە ئێستادا بەڕێوبەرایەتیمان بۆ کۆکردنەوەی ئامارەکان 
کار لەســەر داتابەیســێکی پێشــکەوتو دەکات کــە بــە ئۆنلایــن 
ســەرجەم نوســینگەکانی بەســتراوەتەوە بــە بەڕێوبەرایەتیەوە و 

بەڕێوبەرایەتیش بەســتراوەتەوە  بە بەڕێوبەرایەتی گشتیمانەوە و 
لەوێشەوە بۆ وەزارەت.

لەبارەی چۆنیەتی راگەیاندنی ئامارەکانەوە هێما بۆ ئەوە دەکات: 
پێشوتر ئامارەکان بە فەرمانی بەرێوبەری گشتیمان راماندەگەیاند، 
ماوەی چەند ســاڵێکە ئەوە راگیراوە کە هەر بەڕێوبەرایەتییەک بە 

جیا ئاماری خۆی رابگەیەنێت.
هێما بۆ ئەوەشدەکات: زۆرجار لەلایەن بەڕێوبەرایەتی گشتیمانەوە 
راگەیاندنــی  وەزارەت  ســاڵ  هەندێــک  رادەگەیەنرێــت،  ئامــار 
دەوەســتێنێت، ئەمــەش بــە هۆکاری جیاجیا کە ســاڵ بۆ ســاڵ 

دەگۆڕێت.

ئاماری کارەکانی سەنتەری راوێژکاریی خێزانیی

بەپێــی مــاددەی )5( لە یاســای بەرەنگاربونــەوەی توندوتیژیی 
خێزانی، پێویســتە لیژنەکانی ئاشتەوایی ســەر بە بەڕێوبەرایەتی 
بەرەنگاربونەوەی توندوتیژی دژی ئافرەتان و خێزان لە ســەرجەم 
بەڕێوبەرایەتیەکان پێکهاتەیەکی یەکگرتویان هەبێت، دەســەڵاتی 
ئاشتەواییان هەبێت بەر لە تۆمارکردنی سکاڵا و رێنمایی پێویست 
لــە لایــەن ئەنجومەنــی دادوەرییــەوە دەربچێت بــۆ بەڕێوەچونی 

کارەکانیان.
محه‌مــه‌د حه‌بیبوڵــا، لێپرســراوی ســەنتەری راوێژکاریی خێزانی 
گەرمیــان، دەڵێــت: بەپێــی مــاددەی )5( لــە یاســای بەرەنگار 
بونــەوەی توندوتیژی خێزانــی کارەکانمان بۆ ئاشــتەوایی خێزان 

ئەنجام دەدەین.
دەشــڵێت: ئەو کەیســانەی کە لەچوارچێــوەی خێزاندایە دەچێتە 
نوسینگەکانی سەر بە بەڕێوبەرایەتی و بنکەکانی پۆلیس، دادوەر 
بۆ ئاشــتەوایی نێوان لایەنەکان دەینێرێت بۆ ســەنتەره‌كه‌ى ئێمه‌، 
هه‌مو كه‌یســێكیش دەبێت ســەرەتا راپۆرتی ئێمەی لەســەر بێت 

دواتر نوسینگەکان دەینێرن بۆ دادوەر.
هاوکات ئەیوب حســێن، وتەبێژی بەڕێوبەرایەتی بەرەنگاربونەوەی 
توندوتیــژی دژی ئافرەتــان و خێــزان- گەرمیــان و لێپرســراوی 
نوســینگەی كه‌لاری بەرەنگاربونەوەی توندوتيــژی دژی ئافرەتان 
و خێزان، دەڵێت: ســەنتەری راوێژکاری خێزانی رۆڵی راوێژكاریی 
)استشاری( دەبینێت بۆ پێدانی راوێژی یاسایی و دەرونی بۆ ئەو 
کەسانەی کە لەسەر خواستی خۆیان نایانەوێت سکاڵا تۆماربکەن.
»پێش گەیشتنی کێشەکان بە سکاڵا، چارەسەرکردنی  ئاسانترە، 
تۆمارکردنی سکاڵا وادەکات رێژەی چارەسەرکردنی کێشەکان کەم 
بکاتەوە«. محه‌مه‌د حه‌بیبوڵڵا، لێپرســراوی سەنتەری راوێژکاریی 

خێزانی وای وت.

دەشــڵێت: هەندێکجار کێشەکان گەیشــتونەتە بنبەست، ئەوکات 
دێنە لای ئێمە، کە ئەمەش وادەکات چارەسەرکردنی ئاسان نەبێت.
یاســای بەرەنگاربونەوەی توندوتیژیــی خێزانیی بە مەرجی داناوە 
پــەڕاوی لێکۆڵینەوە پێش ئاراســتەکردنی بــۆ دادگای تایبەتمەند 
بە کێشــە خێزانیەکان، دەبێت بنێردرێت بۆ لیژنەکانی ئاشتەوایی 

خێزانی.
ئەیوب حســێن، له‌وباره‌وه‌ دەڵێت: ئامانجێکی گەورە لەپشت ئەم 
بە مەرج دانانەوەیە کە مەبەست لێی زیاتر لە یەک نزیککردنەوەی 
خێزانەکانە نەک ئەوەی لێکترازانی خێزانی دروست ببێت بە هۆی 

سکاڵاوە.
هاوکات لێپرسراوی سەنتەری راوێژکاریی خێزانی گه‌رمیان، دەڵێت: 
ئەو کەیسانەی کە دێنە سەنتەره‌كه‌مان، هەڵدەستین بە پێکهێنانی 
لیژنەیەک  کە لە ســێ کەســی پسپۆڕی بواری )یاسایی، دەرونی 
و کۆمەڵناســی( پێکهاتــوە، بــۆ گفتوگۆکردن لەگــەڵ لایەنەکانی 
خاوەن کێشە بە ئەنجامدانی چەندین دانیشتن »جلسات«، پاشان 
راپۆرتێک ئاراســتەی دادوەر دەکەین لە بارەی چارەســەربون یان 
چارەســەرنەبونی کێشــەكه‌، لە حاڵەتی چارەســەرنەبوندا دادوەر 

ئاراستەی دادگای تایبەتمەندی دەکات.
دەشــڵێت: ئەو کەســانەی بۆ چارەســەرکردنی کێشەکانیان رو لە 
ســەنتەری راوێژکاریــی خێزانیی دەکەن، بە گرنگییــەوە لە بونی 
شوێنێکی وادەڕوانن و دەڵێن ئاگەدار نەبوین کە شوێنێک هەیە بۆ 

چارەسەرکردنی کێشەکانمان.
هێما بۆ ئەوەشــدەکات ئاشــنابونی خەڵک و ناســینی ســەنتەری 
راوێژکاریی خێزانیی، کاریگەری دەبێت لەسەر کەمبونەوەی کێشە 

خێزانیەکان و قوڵنەبونەوەیان.

ت. ئاشتەوایی خێزانی

ئەنجامدانــی لێکۆڵینــەوە یەکێکی دیکەیە لەو کارانەی کە لەلایەن 
نوســینگەکانی سەربە بەڕێوبەرایەتی بەرەنگاربونەوەی توندوتیژی 
دژی ئافرەتــان وخێــزان- گەرمیــان ئه‌نجــام دەدرێــت، کارەکانی 
لێکۆڵینەوە گرێدراوی دادگای لێکۆڵینەوەی توندوتیژیی خێزانییە.
عادل حه‌مەساڵح، لێپرسراوی نوسینگەی رزگاریی بەرەنگاربونەوەی 
توندوتیــژی دژی ئافرەتــان وخێزان، دەڵێــت: لێکۆڵینەوە چاوی 
فەرمانگەکەمانە، ئیشوکارەکانمان زیاتر پەیوەندی بە لێکۆڵینەوەوە 
هەیه‌، ئەو کارانەی کە پەیوەستن بە ڵێکۆڵینەوە ئەنجامی دەدەین.
دەشــڵێت: کارەکانی لێکۆڵینەوە خــۆی دەبینێتەوە لە کردنەوەی 
پەڕاوی لێکۆڵینەوە بۆ کەســی ســکاڵاکار و وەرگرتنی وتە پاشان 

دەنێردرێت بۆ دادگای پەیوەندیدار بە کێشە خێزانییەکان.
هاوکات ئەیوب حســێن، وتەبێژی بەڕێوبەرایەتی بەرەنگاربونەوەی 

توندوتیــژی دژی ئافرەتــان و خێــزان- گەرمیــان و لێپرســراوی 
نوســینگەی كه‌لاری بەرەنگاربونەوەی توندوتيــژی دژی ئافرەتان 
و خێــزان، دەڵێت: کارەکانــی لێکۆڵینەوە پێش بەرزکردنەوەی بۆ 
دادگا، لەلایەن ئەفسەر و رێپێدراوانی ئافرەتەوە ئەنجام دەدرێت.
دەشــڵێت: لێکۆڵینەوە لە کێشــە خێزانییەکاندا بەشێوەی نهێنی 

ئەنجام دەدرێت.
هێمــا بــۆ ئەوەشــدەکات: ئێمە وەکــو لایەنی جێبەجێــکار کاری 
ئامادەکردنــی شــایەتحاڵ و دەســتگیرکردنی تۆمەتبــار یاخــود 
ئافرەتێک هەڕەشــە لەسەر ژیانی هه‌بێت و بخرێتە ماڵی داڵدەدان 
ئه‌نجــام ده‌ده‌یــن، له‌گــه‌ڵ لێكۆڵینــه‌وه‌ له‌ هەر کێشــەیەک کە لە 
چوارچێوەی خێزاندابێت، کە دەڕواتە دادگای تایبەتمەند بەکێشــە 
خێزانیەکان سەرجەم کاره‌كانى لە لایەن ئێمەوە ئەنجام دەدرێت.

ئاماری لێكۆڵینه‌وه‌ له‌ كه‌یسه‌كاندا

پ. لێکۆڵینە

بەڕێوبەرایەتــی بەرەنگاربونــەوەی توندوتیــژی دژی ئافرەتــان و 
خێــزان- گەرمیان بــە هەماهەنگی لەگەڵ فەرمانگــە و دامودەزگا 
پەیوەندیدارەکان، کارەکانی بڵاوکردنەوەی هۆشــیاری و هەڵمەتی 
به‌ره‌نگاربونه‌وه‌ى توندوتیژی دژى ژنان »25ـى نۆڤه‌مبه‌ر« ئەنجام 

دەدات.
ئیدریس محه‌مه‌د، لێپرســراوی بەشــی ئامار و پلاندانان، دەڵێت: 
یەکێــک لــە کارە ســەرەکییەکانمان پلاندانانــە بــۆ بەرێوەبردنی 
ســەرجەم ئــەو کار و چالاکییانــەی کە لەچوارچێــوەی یەکێک لە 
کارە ســەره‌کییەکانی بەڕێوبەرایەتی بەرەنگاربونەوەی توندوتیژی 
دژی ئافرەتــان وخێــزان ئەنجامــی دەدات لە ژێر نــاوی هەڵمەتی 

هۆشیاری.
»لە کارەکانماندا بۆ هەڵمەتەکانی هۆشــیاری بۆ ئەوەی سەرجەم 
چیــن و توێــژەکان بگرێتــەوە هەماهەنگــی باشــمان هەیە لەگەڵ 
)زانکۆی گەرمیان، زانکۆی پۆلەتەکنیکی گەرمیان، بەڕێوبەرایەتی 
ئەوقافی گەرمیان، بەڕێوبەرایەتی گشتی پەروەردەی گەرمیان(«. 

ئەحمــه‌د نــوری، بەرێوبــەری بەڕێوبەرایەتــی بەرەنگاربونــەوەی 
توندوتیژی دژی ئافرەتان و خێزان- گەرمیان، وای وت.

هاوکات ئیدریس محه‌مه‌د، لێپرســراوی بەشــی ئامار و پلاندانان، 
دەڵێــت: کارەکانی بڵاوکردنەوەی هۆشــیاری خۆی دەبینێتەوە لە 
هۆشــیاری: یاســایی، دەرونی و کۆمەڵایەتی، ســەرجەم ئەم کار 
و چالاکییانــەش لــە لایەن نوســینگە یــان ســەنتەری راوێژکاری 
خێزانییەوە ئەنجام دەدرێت، بۆ بەرزکردنەوەی ئاســتی هۆشیاری 

تاک و ئاشناکردنیان بە یاسا بەرکارەکان.
له‌ روى جۆری هه‌ڵمه‌ته‌كانیشه‌وه‌، وتى: بەشێکی زۆر لە کارەکانی 
هەڵمەتی هۆشــیاری لە رێگەى دابەشــکردنی پروشەر و نامیلکە و 
ســیمینار و وۆرکشۆپ و کۆنفرانسەوە ئەنجام دەدەین، هەندێکجار 

بەرنامەی رادیۆیی و تەلەفزیۆنیشی تێدەکەوێت.
باسیشــی لەوەکرد: بەشــێکی زۆر لەو ســیمينار و وۆرکشۆپانەی 
ئەنجامــی دەدەیــن لە زانکــۆی گەرمیان و لەڕێگــەی پەروەردەی 

گەرمیانه‌وه‌ لە ناوەندەکانی خوێندن دایە.

ئاماری چالاکی هۆشیاريی

ج. بڵاوکردنەوەی هۆشیاری

مــاوه‌ى زیاتــر لــه‌ دو ســاڵه‌، به‌ڕێوبه‌رایه‌تــى به‌ره‌نگاربونــه‌وه‌ى 
توندوتیــژی دژى ئافره‌تــان و خێــزان- گه‌رمیــان، ئه‌و دۆســیانه‌ 
وه‌رناگرێت كه‌ به‌ »قورس« ناوده‌برێت و په‌یوه‌ســتن به‌ كوشــتن 

و خۆكوشتنه‌وه‌.
ئیدریس محه‌مه‌د، لێپرســراوی بەشــی ئامــار و پلاندانان، دەڵێت 
تاســاڵی 2022 حاڵەتەکانی تاوانە قورسەکان له‌نمونه‌ى: كوشتن، 
خۆكوشتن، سوتان و خۆسوتاندن، لەلای ئێمە وەردەگیرا، چونکە 
به‌شــى نەهێشــتنی تاوان نه‌بو، له‌دواى كردنه‌وه‌ى ئه‌و به‌شــه‌ له‌ 

به‌ڕێوبەرایەتی پۆلیســی گەرمیان، وەرگرتنی ئەو کێشــانە كه‌وته‌ 
لای ئه‌وان.

وتیشــی: ئه‌و تاوانانه‌ى ئێمه‌ لێكۆڵینــه‌وه‌ى تێدا ده‌كه‌ین كه‌تنن، 
دۆسیه‌شمان ده‌چێته‌ لای دادگاى كه‌تن، به‌ڵام حاڵه‌ته‌ قورسه‌كان 
تاوانــن و دۆســیه‌یان ده‌چێتــه‌ دادگاى تــاوان، هه‌ربۆیه‌ دۆســیه‌ 
قورسه‌كان لای ئێمه‌ وه‌رناگیرێن و لای به‌شى نه‌هێشتنى تاوانه‌.

ئامــاژه‌ى به‌وه‌شــدا، وەکــو ئامــار و بەدواداچون ئــه‌وان ئاگادار 
ده‌كرێنه‌وه‌ له‌و دۆسیه‌یانه‌ و بەدواداچونی بۆ دەکەن.

33. به‌ڕێوبه‌رایه‌تییه‌كه‌ دۆسیه‌ى »حاڵه‌ته‌ قورسه‌كان« وه‌رناگرێت. به‌ڕێوبه‌رایه‌تییه‌كه‌ دۆسیه‌ى »حاڵه‌ته‌ قورسه‌كان« وه‌رناگرێت



5

»ســەرجەم ئەفســەر و کارمەندانمان و هەمو ستافی لێکۆڵینەوە، 
بــەردەوام خولیــان بینیوە، ئــەم خولانە لەلایــەن رێکخراوەکانی 
ئاژانســی نەتەوە یەکگرتوەکان و رێکخراوەکانی هەرێم و بەشێکی 
هــەر لەلایــەن خــودی بەرێوبەرایەتیمانەوە کراوەتــەوە«. ئه‌یوب 

حسێن واى وت.
وتیشــی: ئەو خولانەی کە کراوەتــەوە لەبوارەکانی لێکۆڵینەوە و 

ئایتی و پێشــوازیکردنی کەیس و چۆنیەتی مامەڵه‌کردن لە تاوانە 
سێکسییەکان و...هتد بوه‌.

هــاوکات عــادل حه‌مەســاڵح، لێپرســراوی نوســینگەی رزگاریــی 
بەرەنگاربونــەوەی توندوتیــژی دژی ئافرەتــان و خێزان، دەڵێت: 
ســاڵانە ســێ تا چوار خولی لێکۆڵەریی بۆ ئەفسەر و کارمەندانی 

لێکۆڵەر کراوەتەوە.

55. ئه‌نجامدانى خول و راهێنان. ئه‌نجامدانى خول و راهێنان

تێڕوانینی بەشێکی خەڵک وایە کە کاری بەڕێوبەرایەتی 
بەرەنگاربونەوەی توندوتیژی بۆ لێکترازانی خێزانە 

«

»

به‌رپرســانى به‌ڕێوبه‌رایه‌ته‌كــه‌ ئامــاژه‌ به‌وه‌ده‌كــه‌ن كــه‌ زۆرجــار 
هاوڵاتیــان بــه‌ هــۆی نــاوى به‌ڕێوبه‌رایه‌تیه‌كــه‌وه‌، بــه‌ هه‌ڵــه‌ له‌ 
كاره‌كانیــان تێده‌گــه‌ن، واده‌زانن هه‌مو بابه‌تێكــى په‌یوه‌ندیدار به‌ 

ژنان له‌لای ئه‌وانه‌.
محه‌مــه‌د عه‌لی، لێپرســراوی بەشــی کارگێریی لــە بەڕێوبەرایەتی 
بەرەنگاربونــەوەی توندوتیــژی دژی ئافرەتان و خێزان- گەرمیان، 
وتــى: ئێمــه‌ بە تەنهــا کار لە کێشــەی ئافرەتــان ناکەین، بەڵکو 
کار لەســه‌ر کێشــە خێزانیەکانیش دەکەین، ئافرەتێکی زۆر رومان 
لێدەکــەن كه‌ كه‌یســه‌كانیان په‌یوه‌ســت نییه‌ به‌ ئێمــه‌وه‌، چونكه‌ 
ئه‌گه‌ر كێشه‌ی ئافره‌ته‌كه‌ په‌یوه‌ندی نه‌بێت به‌ توندوتیژی و كێشه‌ى 
خێزانییه‌وه‌، ئه‌وا ده‌چێته‌ لای پۆلیس و لای ئێمه‌ وه‌رناگیرێت.

وتیشــی: ســاڵانە لــە خســتنەڕوی ئامارەکانــدا روبەڕوی کێشــە 
دەبینــەوە لە راگه‌یاندنــى ژمارەی توندوتیژیــدا، چونكه‌ واده‌زانن 
ئــەو ژمارەیە هەمــوی بەرامبەر بە ژنانه‌، له‌كاتێكدا بەشــێک لەو 

ژمارەیەی رادەگەیەنرێت توندوتیژییە بەرامبەر پیاوان.
هاوکات ئەیوب حســێن، وتەبێژی بەڕێوبەرایەتی بەرەنگاربونەوەی 
توندوتیــژی دژی ئافرەتــان و خێــزان- گەرمیــان و لێپرســراوی 
نوســینگەی كه‌لاری بەرەنگاربونەوەی توندوتیــژی دژی ئافرەتان 
و خێــزان، دەڵێــت: بەشــێکی خەڵــک پێیانوایــە بەڕێوبەرایەتی 

بەرەنگاربونــەوەی توندوتیــژی تەنهــا بــۆ ئــەو توندوتیژیانەیــە 
کــە بەرامبــەر ئافــرەت دەکرێت، به‌ڵام بەوشــێوەیە نیــە، بەڵکو 
ســکاڵاوەرگرتن بۆ هــەردو رەگەزە له‌و كێشــانه‌ى په‌یوه‌ندیان به‌ 

توندوتیژی و پرسی خێزانییه‌وه‌ هه‌یه‌.
یه‌كێكى دیكه‌ له‌و كێشانه‌ى به‌ڕێوبه‌را‌یەتییه‌كه‌ روبه‌ڕوى ده‌بێته‌وه‌، 

تێڕوانینی كۆمه‌ڵگه‌یه‌.
ئه‌یوب حســێن، له‌وباره‌وه‌ وتی: تێڕوانینی بەشــێکی خەڵک وایە 
کــە بەڕێوبەرایەتی بەرەنگاربونــەوەی توندوتیژی دژی ئافرەتان و 
خێــزان بــۆ لێکترازانی خێزان کــراوە، ئەم جۆرە لــە بیرکردنەوە 
نەک لە نێو خەڵکی ئاســایی، بەڵکو تەنانەت له‌ناو هاوپیشەکانی 
خۆشــماندا بڵاوه‌، لــە کاتێکدا کار و هەوڵەکانــی ئێمە بۆ لەیەک 

نزیککردنەوە و ئاشتەوایی خێزانە.
هــاوكات كێشــه‌یه‌كى دیكــه‌ش، تێكه‌ڵكردنــى ئه‌ركــی ئــه‌وان و 

رێكخراوه‌كانى كۆمه‌ڵی مه‌ده‌نییه‌.
ئه‌یوب حســێن، له‌وباره‌شــه‌وه‌ وتى: لە هەڵمەتەکانی هۆشــیاریی 
یاخود پرســی دیکــەدا هەماهەنگیمان هەیە لەگــەڵ رێکخراوەکان 
و رۆڵەکانیــان بــەرز دەنرخێنــم، بــەڵام ئیشــوکارەکانمان هیــچ 

پەیوەندییەکی بە رێکخراوەکانەوە نیە«.

44. هه‌ڵه‌ تێگه‌یشتن له‌ كارى به‌ڕێوبه‌رایه‌تییه‌كه‌. هه‌ڵه‌ تێگه‌یشتن له‌ كارى به‌ڕێوبه‌رایه‌تییه‌كه‌

بەشی دوەم: گرفتەکانی به‌رده‌م بەڕێوبەرایەتیه‌كه‌

11. کەمی کارمەند. کەمی کارمەند

بە هۆی راگرتنی دامەزراندن لە ســاڵی 2013ـــه‌وه‌ بەشێکی زۆری 
بەڕێوبەرایەتــی و فەرمانگــە و دامــودەزگا حکومییــەکان گرفتی 
کەمی کارمەندیــان هەیە، بەڕێوبەرایەتییەکانی ســەربە وەزارەتی 
ناوخۆ لەو گرفتە بەدەر نیین، وەکخۆیان دەڵێن لەم روەوە پشکی 

شێریان بەرکەوتوە.
ئەیــوب حســێن، وتەبێــژی بەڕێوبەرایەتــی بەرەنــگار بونــەوەی 
توندوتیــژی دژی ئافرەتــان و خێــزان- گەرمیــان و لێپرســراوی 
نوســینگەی كه‌لاری بەرەنگاربونەوەی توندوتیژی دژی ئافرەتان و 
خێزان، دەڵێت: لە کۆتایی ساڵی 2008 کە بەڕێوبەرایەتی دامەزرا 
ئــەوکات تەنهــا بەڕێوبەرایەتییەک بو، بەڵام لەدوای ســاڵی 2013 
ســێ نوســینگەی )کەلار، کفــری و رزگاری( کراوەتــەوە  کە بە 

هەمان ستافەوە کارەکانمان ئەنجامدەدەین.
دەشــڵێت: لــە کەمــی کارمەنــددا پشــکی شــێرمان بەرکەوتوە، 
لەکاتێکدا کارەکانمان بە بەراورد بە 10 ســاڵی رابردو زۆر روی لە 

زیادبون کردوە.
هــاوکات عــادل حه‌مەســاڵح، لێپرســراوی نوســینگەی رزگاریــی 
بەرەنگاربونــەوەی توندوتیــژی دژی ئافرەتــان وخێــزان، دەڵێت: 
کەمــی کارمەند گرفتی بۆ کارەکانمان دروســتکردوە کە نەتوانین 
وەک بنکەکانی پۆلیس کارەکانمان ئەنجام بدەین، بەڵام سەرەڕای 

ئەو گرفتەش، کارەکانمان بەباشی دەروات بەڕێوە.
هەروەک ئەیوب حســێن، دەڵێت: گرفتی کەمی کارمەند کاریگەری 
نەکردوەتە ســەر پەکخســتنی کارەکانمان، ئەمــەش بەماندوبونی 
ئەفســەر و کارمەندەکانمان، بەشێوەیەک کەمی کارمەند وایکردوە 
هەر کارمەندێکمان جیاواز لەئەرکی خۆی کاری هۆبە و بەشەکانی 

دیکەش بکات.
دەشــڵێت: بۆ باشــتر بەرێوەچونی کارەکانمان پێویستمان بە 20 
بۆ 30 ئەفســەر و پۆلیسە بەهۆی ئەوەی نوسینگەکان راستەوخۆ 

هێڵی پەیوەندی بەرەنگاربونەوەی توندوتیژین.

هێما بۆ ئەوەشــدەکات: نوســینگەکانی کفری و رزگاری و خودی 
بەڕێوبەرایەتیشمان بە هەمانشێوە، پێویستان بە میلاکی زیاترە.
»ئەو گرفتانەی بەهۆی کەمی میلاکەوە هەمانە، لەکاتی پێویستدا 
به‌شــى پۆلیســی کفــری هاوکارمانــن بــە پێدانــی مەفــرەزە ئەو 
بۆشاییەیان بۆ پرکردوینەتەوە، هاوکاری ئەوان نەبێت کارەکانمان 
بەباشی بەرێوەناچێت«. بورهان محه‌مه‌د، لێپرسراوی نوسینگه‌ى 
كفریــی بەرەنگاربونــەوەی توندوتیژی دژی ئافرەتان و خێزان وای 

وت.
وتیشی: لێرەدا هاوڵاتی زەره‌رمەند دەبێت ئەگەر لە شەودا کەسێک 
زوڵمێکی لێبکرێت دادوەر داوای دەستگیرکردنی تۆمەتبارێک بکات 
و لەم حاڵەتانەدا مەفرەزەمان نەبێت، چۆن دەستگیری بکەین؟

هــاوکات عــادل حه‌مەســاڵح، لێپرســراوی نوســینگەی رزگاریــی 
بەرەنگاربونــەوەی توندوتیــژی دژی ئافرەتــان و خێزان، دەڵێت: 
بەهۆی کەمی کارمەندەوە ناتوانین خشــتەی ئێشــکگر دانێین، لە 
حاڵەتەکانی ئەو کەیسانەی دوای دەوام رودەدەن بنکەی پۆلیسی 
رزگاریی هاوكاریمان ده‌كه‌ن و دەینێرین بۆلای ئه‌وان و رۆژی دواتر 

رەوانەی لای ئێمەی دەکەن.
له‌بــاره‌ى ئــه‌وه‌ى ئه‌و كارمه‌ندانــه‌ى لــه‌ به‌ڕێوبه‌رایه‌تیه‌كه‌دا هه‌یه‌ 
تاچه‌نــد شــاره‌زان لــه‌ بواره‌كه‌یانــدا، ئەیــوب حســێن، وتەبێژی 
بەرێوبەرایەتــی توندوتیــژی دژی ئافرەتان و خێــزان- گەرمیان و 
لێپرســراوی نوسینگەی کەلار، وتى: کەســی پسپۆڕ و شارەزامان 

زۆرە، بەڵام بەهۆی کەمی میلاکەوە ژمارەیان کەمە.
هــاوکات، عــادل حه‌مەســاڵح، لێپرســراوی نوســینگەی رزگاریی 
بەرەنگاربونــەوەی توندوتیــژی دژی ئافرەتــان و خێزان، دەڵێت: 
گرفتی کارمەندی پســپۆڕمان لە بواری لێکۆڵینەوەدا نییە، بەڵکو 
کێشەمان لە نەبونی کارمەندە و لەم روەوە گرفتی بۆدروستکردوین، 

پێویستمان بەکارمەندە بۆ کارەکانی لێکۆڵینەوە.

لێکۆڵەرانی تاوانەکانی توندوتیژی دژی ئافرەتان و خێزان، بەهۆی 
هەســتیاریی ئــەو بابەتەی کاری تیادا دەکەن روبەروی مەترســی 

دەبنەوە.
بەرەنگاربونــەوەی  بەڕێوبەرایەتــی  وتەبێــژی  حســێن،  ئەیــوب 
توندوتیــژی دژی ئافرەتــان و خێــزان- گەرمیــان و لێپرســراوی 
نوســینگەی كه‌لاری بەرەنگاربونەوەی توندوتیــژی دژی ئافرەتان 
و خێزان، دەڵێت: بەهۆی ئەوەی ئەفســەر و کارمەندانمان  کاری 
لێکۆڵینــەوە دەکــەن و مامەڵە لەگەڵ تۆمەتبار و تاوانبار دەکەن، 

بێگومان لەکارەکەیاندا روبەروی مەترسی دەبنەوە.
وتیشی: بۆ خۆپارێزی لە هەر مەترسییەک کە روبەڕویان دەبێتەوە 
لــە کارەکەیانــدا، زانیارییان پێــدراوە، هــەروەك راهێنراون چۆن 

هاوســەنگی و بێلایەنیشــیان بپارێزن و کارەکانیان بەشــێوەیەکی 
یاسایی ئەنجام بدەن.

هــەروەک عادل حه‌مەســاڵح، لێپرســراوی نوســینگەی رزگاریی، 
دەڵێــت: ئەگەرچی لــەروی بەکارهێنانی توندوتیــژی فیزیكییه‌وه‌ 
به‌رامبــه‌ر كارمه‌ندانمــان روبەڕوی مەترســییەکی وا نەبوینەتەوە، 
بەڵام بەزارەکی لە کاتی بەجێهێنانی ئەرکەکاندا قسەی ناخۆشمان 

بەرامبەر بەکارهێنراوە.
دەشــڵێت: پاراســتنی گیانــی ئەفســەر و کارمەندەکانمان گرنگه‌ 
و پێمــان راگەیانــدون ئەمــە بەهەنــد وەربگــرن لــە بەجێهێنانی 

ئەرکەکانیاندا.

22. بونى مه‌ترسی له‌سه‌ر كارمه‌ندان. بونى مه‌ترسی له‌سه‌ر كارمه‌ندان

»بەگشــتی لەروی میلاکەوە میلاکمان کەمە، بەتایبەتی پۆلیســی 
پاســەوان، پۆلیســی تازە دامەزراومان نیە کە پێویســتە ســاڵانە 
هەبێــت«. محه‌مــه‌د عه‌لــی، لێپرســراوی بەشــی کارگێریــی لــە 
ئافرەتــان  دژی  توندوتیــژی  بەرەنگاربونــەوەی  بەڕێوبەرایەتــی 

وخێزان- گەرمیان وای وت.
هــاوکات عــادل حه‌مەســاڵح، لێپرســراوی نوســینگەی رزگاریی، 
دەڵێت: یەک پۆلیســمان نییە پاســەوانی نوســینگەکەمان بکات، 

نەبونی پۆلیســی پاســەوان گرفتــە بۆ کارەکەمــان، بەهۆ ئەوەی 
پــەڕاو و کەیســی خەڵکمان لایە کە دەبێت ئــەم پەڕاوانە زۆرباش 

بپارێزرێن.
دەشــڵێت: نوســینگەکەمان کە لەناو بینای ناحیــەی رزگاریدایە، 
ئەگــەر بینــای تایبەت بەخۆمانیش بۆ دابیــن بکرێت، ئه‌وا ره‌نگه‌ 

نه‌توانین بچینه‌ ناوى، بەهۆی نەبونی پۆلیسی پاسەوانه‌وه‌.

33. كێشه‌ى پۆلیسی پاسەوان. كێشه‌ى پۆلیسی پاسەوان

44. گرفتی بینا. گرفتی بینا

نه‌بونــى بینــاى تایبــه‌ت به‌ خۆیــان، یه‌كێكه‌ له‌ كێشــه‌كانى ئه‌م 
به‌ڕێوبه‌رایه‌تییه‌.

محه‌مــه‌د عه‌لی، لێپرســراوی بەشــی کارگێریی لــە بەڕێوبەرایەتی 
بەرەنگاربونــەوەی توندوتیــژی دژی ئافرەتان و خێزان- گەرمیان، 
دەڵێت: بەڕێوبەرایەتی و ســێ نوســینگە و سەنتەرێك كه‌ ده‌كاته‌ 
پێنج شوێنی فەرمی، كه‌چى هیچ یەکێکیان بینای تایبەت بەخۆیان 
نیــە جگە لە نوســینگەی کــەلار، ئەگەرچی ئەویــش بیناکەی لە 

گەڕەک و شوێنێکی نەگونجاودایە.
هاوکات ئەیوب حســێن، وتەبێژی بەڕێوبەرایەتی بەرەنگاربونەوەی 
توندوتیــژی دژی ئافرەتــان و خێــزان- گەرمیــان و لێپرســراوی 
نوســینگەی كه‌لاری بەرەنگاربونەوەی توندوتیــژی دژی ئافرەتان 
و خێــزان، دەڵێت: بابەتی کێشــە خێزانیەکان تایبەتمەندی خۆی 
هەیە نابێت لەناو گەڕەک و بازاڕ و شــوێنی نیشــتەجێبوندا بێت، 
گەورەتریــن گرفــت لە ئێســتادا هەمانە ســەرباری گرفتی میلاک، 

نەگونجاوی شوێنی بیناکەمانە.
»بەهۆی ئەوەی نوســینگەکەمان لە ناو بینــای ناحیەی رزگاریی 
دایــە، چەندینجــار روبــەروی ئــەوە بوینەتــەوە کــە ناونیشــانی 
نوســینگەمان بــە خاوەن کەیــس داوە بە هــۆکاری بونی خزم و 
ناســیاوی لەو بینایــە پێیان وتوین کە ناتوانن بێنە نوســینگە«. 

عادل حه‌مەساڵح، لێپرسراوی نوسینگەی رزگاریی وای وت.
دەشــڵێت: نەگونجــاوی شــوێنی بیناکەمــان وایکــردوە هاوڵاتــی 

نەتوانێت بە ئازادی بۆ کێشەکانیان سەردانمان بکەن.
دۆخه‌كه‌ بۆ نوسینگه‌ى كفری سه‌ختتره‌، چونكه‌ سەرەڕای ئەوەی 

شوێنه‌كه‌یان بچوكه‌، كه‌چى داواى چۆڵكردنیشیان لێكراوه‌.
بورهــان محه‌مــه‌د، لێپرســراوی نوســینگەی کفــری، دەڵێت: لە 
بینــای بەڕێوبەرایەتی کاروباری کۆمەڵایەتی کفری داین، ئەمســاڵ 
گەشــتوەتە ئەوەی دەرمانبکەن، بەسوپاســەوە وەزیری کاروباری 
کۆمەڵایەتی لەکاتی ســەردانی بۆ کفری کێشــەکەی بۆ چارەســەر 

کردین.
دەشــڵێت: دو ژوریان لــه‌ بیناكه‌ بردوەتەوە، ئەمــەش کاریگەری 
لەســەر بچوکبونــەوەی شــوێنەکەمان دروســت کــردوە، هەمــو 
فەرمانگەیەک پێویســتی بــە بینای ســەربەخۆی خۆیەتی، هەمو 

ساڵێک داوای دابینکردنی بینامان کردوە.
هــاوکات محه‌مــه‌د عه‌لــی، لێپرســراوی بەشــی کارگێریــی لــە 
بەڕێوبەرایەتــی بەرەنگاربونــەوەی توندوتیــژی دژی ئافرەتــان و 
خێزان- گەرمیان، دەڵێت: لەلایەن بەڕێوبەرایەتی ئاوی دەوروبەری 
گەرمیانــەوە داوای چۆڵکردنی بیناکەمان لێکراوە، شــوێنمان زۆر 
بچوکە، 7 ژورمان هەیە کە دوانیان بە پلاستیک دروستمان کردوە 

کە بەزۆر شوێنی خۆیان کردوەتەوە.
دەشڵێت: بەهۆی نەبونی کۆگای تایبەت بە تۆمارەکانمان رێڕەوی 
هاتوچۆمان کردوە بەشــوێن کە پربوەتەوە لە لۆکەر، ساڵ لەدوای 

ساڵیش ژمارەی تۆمارەکان زیاد دەکات و شوێنیان پێویستە.

55. گرفتی ئۆتۆمبێل. گرفتی ئۆتۆمبێل

»یــەک ئۆتۆمبێلمان هەیە، لــە حاڵەتێکدا ئەگەر دەرچونم هەبێت 
ئۆتۆمبێلەکــە لای من بێــت لە هەمان کاتــدا دادگا  لە پەراوێکدا 
داوای دەســتگیرکردنی کەســێک بــکات یــان کەســێک بــۆ ماڵی 
داڵــدەدان بنێردرێت، ئەوا دەبێت یان ســەیارەکە بنێرمەوە یاخود 
کاری دادگا بوەستێت«. عادل حه‌مەساڵح، لێپرسراوی نوسینگەی 

رزگاریی، وای وت.
وتیشــی: لــەم حاڵەتاندا کارەکانمــان بە یــەک ئۆتۆمبێل ناچێت 
بەڕێوە، بەلایەنی کەم پێویستمان بەوەیە دو ئۆتۆمبێلمان هەبێت.
كفریــی  نوســینگەی  لێپرســراوی  محه‌مــه‌د،  بورهــان  هــاوکات 

بەرەنگاربونــەوەی توندوتیــژی دژی ئافرەتــان و خێزان، دەڵێت: 
سەرەڕای ئەوەی کە یەک ئۆتۆمبێلمان هەیە، کۆنیشە و بەردەوام 
کێشــەی خراپبونی هەیــە، هەندێکجار لەکاتــی ناردنی کەیس بۆ 
کــەلار لە رێــگا پەکیکەوتوە، لە هەندێک حاڵەتــدا بە ئۆتۆمبێلی 

خۆمان كارمان كردوه‌.
دەشــڵێت: بۆ دەستگیرکردنی کەسێک ئۆتۆمبیلی خۆمان ناردوە، 
لــەم کارانەشــدا كه‌ بــە ئۆتۆمبیلی مەدەنی بڕۆیت ئه‌وا کەســەکە 

گومانی لا دروستده‌بێت.

٦٦. گرفتى نه‌سرییه‌. گرفتى نه‌سرییه‌

بەڕێوبەرایەتــی بەرەنــگار بونــەوەی توندوتیــژی دژی ئافرەتان و 
خێزان- گەرمیان بڕی ئەو نەسریەی کەهەیانە وەکو خۆیان دەڵێن 

بەشی پڕکردنەوەی خەرجییەکانیان ناکات.
محه‌مــه‌د عه‌لی، لێپرســراوی بەشــی کارگێریی لــە بەڕێوبەرایەتی 
بەرەنگاربونــەوەی توندوتیــژی دژی ئافرەتان و خێزان- گەرمیان، 
دەڵێت: بڕی ئەو خەرجییانەی کە هەمانە لە بڕی ئەو نەســریەی 
هەیــە کــە 2 ملیــۆن دینارە، زۆرجــار زیاتره‌، ئەمــەش وایکردوە 

نەتوانیــن ئیفادی ئــەو فه‌رمانبه‌رانه‌مان خــەرج بکەین کە دەڕۆنه‌ 
هەولێر و دەگەڕێنەوە، بەهۆی نەبونی پارەوە کە لە پێداویســتییە 

گرنگتره‌كاندا خەرجی دەکەین.
دەشــڵێت: بــۆ ئــەوەی تێچــوی خەرجییەکانمــان بەپێــی ئــەو 
پێویســتیانەی کە هەیە پڕی بکەینەوە، بڕی نەسریەکەمان بکرێت 

بە 3 ملیۆن دینار باشترە.

77. گرفتی نەبونی ماڵی داڵدەدانی هەمیشەیی. گرفتی نەبونی ماڵی داڵدەدانی هەمیشەیی

نەبونی ماڵێکی هەمیشەیی بۆ داڵدەدانی ئافرەتانی هەڕەشە لێکراو 
لــە گەرمیــان، گرفتی بــۆ کاری نوســینگەکانی بەرەنگاربونەوەی 

توندوتیژی دروستکردوە.
ئەیوب حسێن، وتەبێژی بەڕێوبەرایەتی بەرەنگاربونەوەی توندوتیژی 
دژی ئافرەتان و خێزان- گەرمیان و لێپرسراوی نوسینگەی كه‌لاری 
بەرەنگاربونــەوەی توندوتیــژی دژی ئافرەتــان و خێزان، دەڵێت: 
نەبونی ماڵی داڵدەدانی هەمیشەیی یەکێکە لە گرفتە گەورەکانمان، 
ئــەو ماڵــه‌ى لێــره‌دا هه‌یه‌ بۆ كه‌یســی كاتییه‌ و 72 ســه‌عاتییه‌، 
ئه‌مه‌ش بۆ یەکلاکردنەوە و چارەســەرکردنی کەیســێک زۆر کەمە، 
بەتایبەت هەندێک کەیس دەکەوێتە رۆژانی پشــوەوە، هەندێک لە 
کەیســەکانیش دەســتگیرکردنی تۆمەتبار و ئامادەکردنی شایەتی 
پێویســتە، دوای تەواوبونی ئەو 72 ســەعاتەی کە هەیە ناچارین 
بینێرین بۆ ماڵی داڵدەدانی ئافرەتانی هەرەشەلێکراوی سلێمانی.
دەشــڵێت: ناردنی کەیسێک بۆ ســلێمانی لە روی ئەمنی و کەمی 
ســتاف و پارێزراوی  کەیس و ســەلامەتی گیانی خاوەن کەیس، 

گرفتێکی  گەورەیە بۆمان.
هێما بۆ ئەوەش دەکات: ئەوەی زیاتر مایەی گرفتە ئەوەیە کە بۆ 
وتە وەرگرتن یاخود پشــکنین و کاری لێکۆڵینەوە، دەبێت ژنه‌كه‌ 
بهێنرێتــەوە و دواى ته‌واوبونــى ئه‌و وته‌وه‌رگرتن و كارانه‌ى دیكه‌، 

جارێکی تر بنێردرێتەوە بۆ سلێمانی.
لەبەرامبــەردا ژیلــوان عــادل، بەڕێوبــەری گشــتى چاودێریــی و 
گه‌شــه‌پێدانى كۆمه‌ڵایه‌تــى  گەرمیــان كه‌ ماڵــی داڵده‌دانى ژنان 
له‌ گه‌رمیان له‌ژێر ده‌ســه‌ڵاتى ئه‌واندایه‌، دەڵێت: ئەو کەیســانەی 
دۆخیان زەرورتر بوە و پێویستی بە دادگا بوە، بە بڕیاری دادوەر 
زیاتر لە 72 ســەعات ماونەتــەوە و کاتەکەی درێژکراوەتەوە، ئەو 
کەیسانەشــی کە دڵنیابوین لەوەی دەمێنێتــەوە و دادوەر بریاری 
لەسەر نادات، راستەو خۆ ناردومانە بۆ سلێمانی تا کاتی دادگایی.
»بۆ چارەســەری ئەم گرفتە، هیچ نەبێت ئه‌و 72 سه‌عاته‌ بکرێت 

بــە دوهەفتــە، ئــه‌وا چ بۆ ئێمە و چ بۆ بنکەکانی پۆلیســیش زۆر 
باشترە«. ئەیوب حسێن، وتەبێژی بەڕێوبەرایەتی بەرەنگاربونەوەی 
توندوتیــژی دژی ئافرەتــان و خێــزان- گەرمیــان و لێپرســراوی 
نوســینگەی كه‌لاری بەرەنگاربونەوەی توندوتیژی دژی ئافرەتان و 

خێزان، وای وت.
له‌به‌رامبــه‌ردا، ژیلــوان عــادل، بەڕێوبــەری گشــتى چاودێریــی و 
گه‌شــه‌پێدانى كۆمه‌ڵایه‌تــى  گەرمیــان، دەڵێت: نەتوانــراوە ئەوە 
بکرێت، بەهۆی کەمی ستاف و نەبونی فەرمانبەری پێویستەوە.
كێشه‌یه‌كى دیكه‌ى ماڵی داڵده‌دانى گه‌رمیان، نه‌گونجاوییه‌تى.

محه‌مــه‌د عه‌لی، لێپرســراوی هۆبــەی کارگێری لــە بەڕێوبەرایەتی 
بەرەنگاربونــەوەی توندوتیــژی دژی ئافرەتان و خێزان- گەرمیان، 
وتى: بەهۆی ناخۆشــی و نەگونجاوی ماڵــی داڵدەدانی ئافرەتانی 
هەڕەشــەلێکراوی کەلار کە هاوشێوەی زیندانە، زۆر کەیس هەبوە 
لەلامــان پێیــان وتوین دەرمانبکەن بابکوژرێیــن چی بکەین لێرە، 

هه‌ربۆیه‌ باشتر وایە ماڵی داڵدەدان هاوشێوەی ماڵ بێت.
لــە بەرامبــەردا، ژیلــوان عادل، بەڕێوبــەری گشــتى چاودێریی و 
گه‌شــه‌پێدانى كۆمه‌ڵایه‌تى  گەرمیان، دەڵێــت: لەلایەن رێکخراوی 
UNFPA بەڵێنــی دروســتکردنی ماڵی داڵدەدانمــان پێدراوە، بە 
پێی هەندێک تایبەتمەندی دروســتدەکرێت کە وەک ماڵێکی تەواو 

بێت.
دەشــڵێت: بەشــێوەیەک دروســت دەکرێــت کە هەمــو ژورێک بە 
ســەرجەم پێداویســتیەکانیەوە بێــت، لە هەمان کاتدا پاراســتنی 
ژورەکان بەهــۆی ئــەوەی کە رەنگە هەندێک کەیس هەبێت هەوڵی 
خۆکوشتن بدات رەچاوی ئەوە کراوە، کە بەشێوەیەکی سەردەمیانە 

بێت و  و وانەبێت کە هاوشێوەی زیندان بێت.
هێمای بۆ ئەوەشــکرد: لە رێگەی شــارەوانی کەلارەوە شــوێنمان 
بــۆ دابیــن کــراوە و وابریارە رێکخــراوی UNFPA ســاڵی داهاتو 

دروستکردنی بیناکەمان بۆ جێبەجێ بکەن.

ئاماری نێردراوان بۆماڵی داڵدەدانی ئافرەتانی هەڕەشەلێکراو

یه‌كه‌م: ده‌ره‌نجامیه‌كه‌م: ده‌ره‌نجام

به‌شىسێیەم: ده‌ره‌نجام و راسپارده‌كان

1. به‌ڕێوبه‌رایه‌تـــى به‌ره‌نگاربونـــه‌وه‌ى توندوتیـــژی دژى ئافره‌تـــان و خێـــزان- گه‌رمیـــان، یه‌كێكـــه‌ لـــه‌ به‌ڕێوبه‌رایه‌تیه‌كانى 
ســـه‌ر بـــه‌ وه‌زاره‌تـــى ناوخـــۆ لـــه‌ ســـنورى گه‌رمیـــان، لـــه‌ ســـاڵی 2008ــــه‌وه‌ لـــه‌ ســـنوره‌كه‌دا كراوه‌تـــه‌وه‌، ســـه‌ره‌تا 
به‌ڕێوبه‌رایه‌تیه‌كـــى به‌دواداچـــون بـــوه‌ و پاشـــان بـــوه‌ بـــه‌ به‌ڕێوبه‌رایه‌تییـــه‌ك بـــۆ به‌ره‌نگاربونـــه‌وه‌ى توندوتیـــژی. ئـــه‌م 
به‌ڕێوبه‌رایه‌تییـــه‌ ئـــه‌و كه‌یســـانه‌ وه‌رده‌گرێـــت كه‌ په‌یوه‌ندیـــدارن به‌ توندوتیـــژی دژ به‌ ژنان له‌ســـه‌ر بنه‌مـــاى ره‌گه‌زییان، 
هه‌روه‌هـــا هـــه‌ر توندوتیـــژی و كێشـــه‌یه‌كى دیكـــه‌ كـــه‌ له‌نـــاو خێزانه‌كانـــدا روبـــدات و مـــه‌رج نییـــه‌ په‌یوه‌ســـت بێت به‌ 

نه‌وه‌. نا ژ

2. مـــاوه‌ى زیاتـــر لـــه‌ دو ســـاڵه‌ به‌ڕێوبه‌رایه‌تییه‌كه‌ ئه‌و كه‌یســـانه‌ وه‌رناگرێت كه‌ به‌ »قـــورس« ناوده‌برێـــن و په‌یوه‌ندییان 
به‌ كوشـــتن و خۆكوشـــتنه‌وه‌ هه‌یه‌، به‌ڵكو به‌شـــى پۆلیســـی نه‌هێشـــتنى تاوانه‌كان كاری تێداده‌كه‌ن.

3. به‌ڕێوبه‌رایه‌تییه‌كـــه‌ لـــه‌ یـــه‌ك كاتـــدا چه‌نـــد ئه‌ركێـــك به‌جێده‌گه‌یه‌نێت، هه‌ر لـــه‌ لێكۆڵینه‌وه‌كردن له‌ســـه‌ر پرســـه‌كانى 
توندوتیـــژی، كۆكردنـــه‌وه‌ى ئامـــار و داتـــا له‌بـــاره‌ى كێشـــه‌كان، هه‌وڵـــدان بـــۆ چاره‌ســـه‌ركردنى كێشـــه‌كان لـــه‌ رێگه‌ى 

ئاشـــته‌وایی تاده‌گات بـــه‌ بڵاوكردنـــه‌وه‌ى هۆشـــیاریی كۆمه‌ڵگه‌یی.

4. به‌ڕێوبه‌رایه‌تیه‌كـــه‌ لـــه‌ قه‌زاكانـــى كـــه‌لار و كفـــری و ناحیـــه‌ى رزگاریـــی نوســـینگه‌ى هه‌یـــه‌، پێشـــتریش لـــه‌ قـــه‌زاى 
خانه‌قیـــن نوســـینگه‌ى هه‌بـــوه‌، به‌ڵام بـــه‌ كاریگه‌ریی روداوه‌كانى 16ــــى ئۆكتۆبه‌رى 2017، نوســـینگه‌كه‌ داخـــراوه‌ و كراوه‌ 

بـــه‌ تیمـــی گـــه‌ڕۆك »مۆبایـــل«. تێكڕاش بـــه‌ هه‌مـــو نوســـینگه‌كانیه‌وه‌ )132( فه‌رمانبـــه‌رى هه‌یه‌.

5. جگـــه‌ لـــه‌ نوســـینگه‌ و تیمه‌كانیـــان، یه‌كێـــك لـــه‌ خزمه‌تگوزارییه‌كانـــى دیكـــه‌ى به‌ڕێوبه‌رایه‌تییه‌كه‌، بونى ســـه‌نته‌رێكى 
تایبه‌تـــه‌ بـــۆ چاره‌ســـه‌رى كێشـــه‌ خێزانییـــه‌كان، كـــه‌ به‌شـــێك لـــه‌و هاوڵاتیانه‌ى كێشـــه‌یان هه‌یـــه‌ پێش چونـــه‌ دادگا و 
هه‌ندێكـــى تریشـــیان بـــه‌ فه‌رمانـــى دادگا، ره‌وانـــه‌ى ســـه‌نته‌ره‌كه‌ ده‌كرێـــن بـــۆ چاره‌ســـه‌ركردنى كێشـــه‌كانیان له‌رێگه‌ى 

راوێـــژ و گفتوگۆوه‌.

6. به‌ڕێوبه‌رایه‌تیه‌كـــه‌ روبـــه‌ڕوى چه‌ندیـــن گرفـــت ده‌بێتـــه‌وه‌، هه‌ندێكیـــان مادیـــن و هه‌ندێكـــى دیكه‌یـــان مه‌عنه‌ویـــن، 
دیارتریـــن كێشـــه‌ى مه‌عنـــه‌وى، بونـــى هه‌ڕه‌شـــه‌ و مه‌ترســـیه‌ له‌ســـه‌ر ژیانـــى كارمه‌نـــده‌كان به‌هـــۆی ئـــه‌وه‌ى زۆرجار له‌ 
بـــوارى دۆســـیه‌ى هه‌ســـتیاردا كارده‌كـــه‌ن، هـــه‌روه‌ك كێشـــه‌ مادیه‌كانیش خۆیـــان ده‌بیننه‌وه‌ لـــه‌ نه‌بونى بینـــا و بودجه‌ى 

هتد. و...  پێویســـت 

7. كه‌مـــی كارمه‌نـــد و به‌تایبه‌تـــى كارمه‌نـــدى شـــاره‌زا لـــه‌ بـــواره‌ جیـــاوازه‌كان، یه‌كێكـــه‌ لـــه‌ دیارتریـــن كێشـــه‌كانى 
دانـــاوه‌. كاره‌كانیـــان  له‌ســـه‌ر  كاریگه‌ریـــی  كـــه‌  به‌ڕێوبه‌رایه‌تییه‌كـــه‌، 



1. بونـــى به‌ڕێوبه‌رایه‌تـــى به‌ره‌نگاربونـــه‌وه‌ى توندوتیـــژی دژى ئافره‌تـــان و خێـــزان له‌ ســـنورى گه‌رمیان، پێویســـتییه‌كى 
رۆژه‌، به‌تایبـــه‌ت كـــه‌ رێژه‌یه‌كـــى به‌رچـــاو لـــه‌ كێشـــه‌ى كۆمه‌ڵایه‌تـــى و توندوتیژی هه‌یـــه‌ و پێویســـته‌ لایه‌نێكـــى فه‌رمی 
كارى تێـــدا بـــكات، بـــه‌ڵام له‌گـــه‌ڵ ئه‌وه‌شـــدا پێویســـته‌ ئـــه‌م به‌ڕێوبه‌رایه‌تییـــه‌ به‌هێـــز بكرێت، ئه‌ویـــش بـــه‌ دابینكردنى 
پێداویســـتییه‌كانى، هه‌روه‌هـــا دانانـــى كه‌ســـى پســـپۆڕ و كارمه‌نـــدى لێهاتـــو و شـــیاو بۆی، بـــۆ ئه‌وه‌ى ئـــه‌و رۆڵه‌ى بۆی 

دانراوه‌، بـــه‌ باشـــیی و ســـه‌ركه‌وتوانه‌ بیگێڕێت.

2. بونى مه‌ترســـی له‌ســـه‌ر كارمه‌نـــدان به‌تایبه‌تى له‌و دۆســـیانه‌ى هه‌ســـتیارن، پێویســـته‌ مامه‌ڵه‌یه‌كى ورد و پیشـــه‌ییانه‌ى 
له‌گه‌ڵـــدا بكرێـــت، بۆ ئه‌وه‌ى سه‌رنه‌كێشـــێت بۆ روداوى نه‌خوازراو وه‌ك له‌ شـــوێنى دیكـــه‌دا رویانداوه‌.

بۆیـــه‌ گرنگـــه‌ بـــه‌ بایه‌خه‌وه‌ كار له‌ســـه‌ر ئـــه‌م لایه‌نـــه‌ بكرێت و هۆشـــیاری بـــه‌رده‌وام به‌ كارمه‌نـــدان بدرێـــت و هه‌روه‌ها 
له‌كاتـــى بونـــى هـــه‌ر هه‌ڕه‌شـــه‌ و مه‌ترســـییه‌كیش بـــه‌ په‌لـــه‌ كار بـــۆ چاره‌ســـه‌ر و كۆتاییپێهێنانـــى بكرێت.

3. ئه‌نجامدانـــى خولـــی راهێنـــان بـــۆ كارمه‌نـــدان زۆر گرنگ و پێویســـته‌، لـــه‌وه‌ش گرنگتـــر ئه‌وه‌یه‌ كه‌ خوله‌كان له‌ســـه‌ر 
بنه‌مـــاى پیشـــه‌یی و له‌ ئاســـتى بـــاڵا و به‌ كواڵێتى بـــه‌رز ئه‌نجام بدرێـــن، بۆیه‌ هانـــى به‌ڕێوبه‌رایه‌تییه‌كـــه‌ و مه‌رجه‌عه‌كانى 
ده‌ده‌یـــن بـــۆ ئه‌وه‌ى بـــه‌رده‌وام بـــن لـــه‌ ئه‌نجامدانى خـــول بـــۆ په‌ره‌پێـــدان به‌توانـــاى كارمه‌نده‌كانیان، به‌شـــێوه‌یه‌ك كه‌ 

رابهێنرێـــن بـــه‌ بنه‌مـــا بنه‌ڕه‌تییه‌كانـــى پاراســـتنى مافی مرۆڤ و ژنـــان و مناڵان.

4. بینـــا ئه‌گـــه‌ر بـــۆ هه‌ر ده‌زگایه‌كـــى تری حكومی پێویســـت بێت، ئه‌وا بـــۆ به‌ڕێوبه‌رایه‌تـــى به‌ره‌نگاربونـــه‌وه‌ى توندوتیژی 
دژى ئافره‌تـــان و خێـــزان، زۆر پێویســـته‌، چونكـــه‌ سروشـــتى كاره‌كانـــى ئـــه‌م به‌ڕێوبه‌رایه‌تییـــه‌ واده‌خوازێت كـــه‌ خاوه‌نى 
بینـــای تایبـــه‌ت و ســـه‌ربه‌خۆ بێـــت و هه‌روه‌هـــا پارێـــزراو و گونجـــاو بێت بـــۆ مامه‌ڵه‌كردن له‌گـــه‌ڵ ئه‌و دۆســـێیانه‌ى دێنه‌ 

ن. لایا
بۆیـــه‌ پێویســـته‌ حكومـــه‌ت له‌مڕوه‌وه‌ هه‌نـــگاوى پێویســـت بگرێته‌به‌ر و بینـــای گونجاو بـــۆ به‌ڕێوبه‌رایه‌تییه‌كه‌ و نوســـینگه‌ 

و ســـه‌نته‌ره‌كانى دروســـت بكات.

5. بونـــى ســـه‌نته‌رى راوێژكاریـــی خێزانیـــی، زۆر گرنـــگ و پێویســـته‌، چونكـــه‌ ده‌بێتـــه‌ ناوه‌ندێـــك بـــۆ چاره‌ســـه‌ركردنى 
كێشـــه‌كان به‌رێـــگاى راوێـــژ و گفتوگـــۆ. له‌گـــه‌ڵ ئه‌وه‌شـــدا پێویســـته‌ جه‌خـــت له‌وه‌بكرێت كـــه‌ كاره‌كان به‌ ئاراســـته‌یه‌كدا 

نه‌چـــن كـــه‌ تاوانـــه‌كان په‌رده‌پۆش بكـــه‌ن و مافـــی تاكه‌كان لـــه‌ روى یاســـاوه‌ به‌ده‌ســـت نه‌یات.
ئـــه‌م بواره‌ بوارێكى گرنگ و هه‌ســـتیاره‌، هه‌ربۆیه‌ پێویســـته‌ هه‌م ســـتافی پێویســـتی شـــاره‌زاى بۆ دابیـــن بكرێت، هه‌میش 

بـــه‌رده‌وام خـــول و راهێنانیـــان بۆ ئه‌نجام بدرێـــت، هه‌روه‌ك پێداویستیه‌كانیشـــی بـــۆ فه‌راهه‌م بكرێت.

چالاكـــی  و  هه‌یـــه‌  په‌روه‌رده‌ییه‌كانـــدا  ناوه‌نـــده‌  و  رێكخـــراوه‌كان  له‌گـــه‌ڵ  باشـــی  په‌یوه‌نـــدی  به‌ڕێوبه‌رایه‌تیه‌كـــه‌   .6
جۆراوجـــۆری هۆشـــیاری هه‌یـــه‌ له‌گه‌ڵیانـــدا، پێشـــنیاز ده‌كه‌ین كـــه‌ به‌رده‌وامى بـــه‌م په‌یوه‌ندییـــه‌ و ئه‌نجامدانـــى چالاكی 

هاوبـــه‌ش و بـــره‌ودان بـــه‌ چالاكی هۆشـــیاریی بدرێت.
له‌لایه‌كـــى دیكه‌شـــه‌وه‌ هه‌ســـت به‌وه‌ده‌كرێـــت هێشـــتا هاوڵاتیـــان لـــه‌ ئه‌ركـــی به‌ڕێوبه‌رایه‌تییه‌كه‌ به‌باشـــی نه‌گه‌یشـــتون، 

بۆیـــه‌ پێویســـته‌ به‌ڕێوبه‌رایه‌تیه‌كـــه‌ له‌مـــڕوه‌وه‌ كاربـــكات و باشـــتر كار بـــۆ ناســـاندنى ئیشـــوكار و ئه‌ركه‌كانى بكات.

7. پێویســـته‌ ئـــه‌و داواكارییانـــه‌ى كـــه‌ هه‌ن له‌بـــاره‌ى بونـــى ماڵـــی هه‌میشـــه‌یی داڵده‌دانـــى ئافره‌تانى هه‌ڕه‌شـــه‌لێكراو، 
به‌هه‌نـــد وه‌ربگیرێـــن، به‌تایبه‌تـــى كـــه‌ بـــوه‌ به‌كێشـــه‌یه‌كى دیـــار و به‌رچـــاو. له‌مـــڕوه‌وه‌ پێویســـته‌ حكومـــه‌ت هه‌وڵـــی 

دروســـتكردن و دابینكردنـــى ماڵێـــك بدات له‌ ســـنوره‌كه‌دا.

* ستافى یه‌كه‌ى چاودێرى حكومه‌تى خۆجێی گه‌رمیان:
1. زریان محه‌مه‌د
2. پەرژین کامەران

 بۆ په‌یوه‌ندى
 07701923662 - 07740878153

 Radiodeng@yahoo.com
 yakaychawderigarmyan@gmail.com

www.radiodeng.net

له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌

یه‌كه‌یه‌كــى رۆژنامه‌وانى و به‌دواداچونى تایبه‌تى رادیۆی ده‌نگه‌ به‌ 
 )NED( پاڵپشــتی سندوقی نیشتمانى بۆ دیموكراسی ئه‌مریكی
ساڵی 2017 دامه‌زراوه‌، كارى چاودێرییكردنى حكومه‌تى خۆجێیی 

گه‌رمیــان ئه‌نجــام ده‌دات به‌مه‌به‌ســتى پــه‌ره‌دان به‌كاره‌كانیان و 
هه‌روه‌هــا بــره‌ودان به‌ پرۆســه‌ى چاودێرییكردن و شــه‌فافیه‌ت و 
پته‌وكردنى په‌یوه‌ندیی نێوان هاوڵاتى و ده‌ســه‌ڵات و دروستكردنى 
لێكتێگه‌یشتنێكى باشتر بۆ په‌ره‌دانى زیاتر به‌ خزمه‌تگوزاریه‌كان.


